
Arte e moda

As interseccions entre a arte e a moda son unha constante no con-
tinuo cultural que conecta o noso presente coas civilizacidns da
antigtiidade. Basta con botar unha ollada & xenealoxia do retrato
como xénero artistico para advertir a importancia histérica, con-
ceptual e narrativa da indumentaria. Pensemos por un instante no
tocado do busto de Nefertiti que se atopa no Neues Museum,
nos ornamentados hanfu dos retratos de corte das dinastias chi-
nesas, na incrible presenza pictérica dos tecidos de Rogier van
der Weyden ou nos resplandecentes brillos da muceta que pintou
Veldzquez no seu retrato do papa Inocencio X.

Xa na contemporaneidade, a moda gafa traccion como sector
creativo e estreita os seus lazos coa arte, un proceso que culmina
coa chegada do prét a porter e co que hoxe entendemos como
alta costura. Quizais a interseccién mais cofecida polo publico xe-
ral deste periodo sexa a de Elsa Schiaparelli e Salvador Dali, con
pezas como o famoso Chapeu-Zapato ou o vestido Circus, que
mostraba un estampado a modo de trompe I'oeil de pel desgarra-
da. E nunha esfera mais proxima aos nosos dias poderiamos falar
de firmas de luxo como Louis Vuitton, que dende o ano 2001 co-
labora estreitamente con artistas, destacando o desfile de 2008
baseado nos cadros do pintor americano Richard Prince, no que as
modelos recreaban as stas famosas enfermeiras ou a colecciéon de

bolsos creada por Jeff Koons na que se reinterpreta aos grandes
mestres da pintura para achegar & xeraciéon millennial &s grandes
pinacotecas occidentais. Pero por encima de todas elas, a intersec-
cion entre arte e moda que redefine decisivamente o binomio de
arte e moda é a de Tracey Emin e Longchamp en 2004, unha cola-
boracién que une con coherencia a traxectoria da firma co campo
de traballo da artista para celebrar o décimo aniversario do lanza-
mento do icénico bolso da casa francesa e que xoga coa dualidade
entre o industrial e o artesanal. Desta colaboracién, que ten como
base o modelo mais accesible de Longchamp, resultou unha serie
limitada de bolsos creados dende unha visién moi persoal de Emin.
Esta edicion de celebracion establece un canon ao que se foron
sumado todas as firmas, dende as grandes casas 4s marcas mais
independentes, enriquecendo considerablemente a industria da
moda con esta manobra.

Escultura e sombreireria

Dentro das interseccidns que se producen entre a arte e a moda,
quizad a mais natural sexa a que se produce entre a escultura e
a sombreireria. Ambas as disciplinas traballan co volume e coa
materialidade tomando o corpo humano como escala e como
soporte. Os chapeus naceron para protexernos das inclemencias
da meteoroloxia, pero na sta evolucién creativa deixaron de lado
a sUa condicién practica e pasaron a esculpir as cabezas e enmar-
car os rostros para reflectir a personalidade ou a clase social de
quen os leva.

A maxia dos chapeus reside en que non tefien que ir 4 lavadora,
polo que os seus limites materiais e estruturais poden ser levados
ao extremo. Isto outorga & sombreireria unha enorme vantaxe en
termos de expresion creativa, achegando os seus procesos, meto-
doloxias e resultados aos da escultura. Se un escultor penetrase no

taller dun mestre sombreireiro atoparase ferramentas que gardan
unha enorme familiaridade co seu oficio. Soportes que lembran
aos tornos ceramicos, aparellos de corte e medicidn similares aos
dun canteiro, unha inxente cantidade de mostras de materiais e
acabados, interminables colecciéns de planos e ensaios volumétri-
cos e un gabinete alquimico de tinguiduras, lacas e gomas naturais
convivindo con decenas de agullas, fios, cintas e adornos.

A lista de verbos e accidns sobre a materia compilada por Richard
Serra entre 1967 e 1968 baixo o titulo Accidns para relacionarse
cun mesmo ben poderia colgar dunha das paredes dese taller, xa
que a tarefa do sombreireiro, como a do escultor, tamén consiste
en encartar, curvar, acurtar, torcer, engurrar, rachar, atar, inclinar,
retorcer, unir e, desde logo, impresionar. Non é aventurado con-
cluir que a escultura e a sombreireria comparten un enorme cam-
po comun dende o que contar historias.

Historias por contar: oficios tradicionais, formas vernaculas
e poética do material

Existen historias por contar que estan na nosa paisaxe e que nos
permiten tecer a nosa identidade, parafraseando a Luis Seoane
na sla correspondencia con Isaac Diaz Pardo. A nosa colabora-
cién e a nosa proposta de interseccién entre arte e moda come-
zou dende a naturalidade das conversas entre dous creativos que
comparten unha aproximacién comun dende disciplinas diferen-
tes e un firme propédsito de contar esas historias que se esconden
nas formas vernaculas do territorio, nos oficios tradicionais e na
poética dos materiais.

A historia baleeira de Galicia é unha gran descofnecida mesmo

na nosa propia terra, a pesar de que ningun territorio da penin-
sula acolleu tantos baleeiros como este. Dende o século xii ata

0 seu apoxeo entre o xvi e o xvil, as pesqueiras galegas foron
as mais importantes de Espaiia e mesmo Carlos | brindoulles es-
pecial proteccion ante as potencias estranxeiras. Naquel tempo,
os marineiros aproveitaban os promontorios costeiros como ata-
laias para divisar os cetaceos e as enseadas naturais para o seu
posterior despezamento. Hai constancia documental de portos
baleeiros dese periodo no Cabo Prior, Estaca de Bares, Punta
Langosteira, Camelle, Malpica ou Caién na Coruna e en Burela,
San Cibrao, Portocelo, Foz ou Rinlo en Lugo.

Despois dun longo declive durante o século xvil provocado pola
sobre-pesca e que levou a este sector a sta desaparicién, Galicia
regresou a primacia baleeira a inicios do século xx. Primeiro da
man dos noruegueses en Canelifas e Vigo (1924-1927) e pos-
teriormente coa eclosién de diversas industrias baleeiras des-
pois da Segunda Guerra Mundial, entre as que destacan IBSA
en Canelifas (1946) e Massé Hermanos, con plantas en Cangas
(1955) e Cabo Moras (1965). Ambas as compahias acabaron in-
tegrandose finalmente en IBSA en 1971 ata a sta disolucién en
1994, case dez anos despois da entrada en vigor da moratoria
da Comision Baleeira Internacional.

A relacién de Galicia cos cetdceos cambiou moito dende entdn.
O 21 de outubro de 1985 ensartouse un cetaceo por Ultima vez
nas nosas costas e a moratoria internacional converteu o rutineiro
arrastre daquel rorcual comin de dezaoito metros ao interior da
enseada de Canelifias no ritual de peche da longa historia baleeira
de Galicia. Afortunadamente, pasamos de ter as industrias mais
produtivas de caza de baleas da peninsula para estar unidos ao re-
dor da proteccion e conservacién dos mamiferos marifios e os seus
ecosistemas. Proba diso é a CEMMA, unha importante ONG nada
en 1992 que se dedica & proteccidn, investigacion e divulgacion
cientifica sobre estes animais, colaborando tamén en multitude de

proxectos estatais e internacionais. Ademais, a CEMMA traballa
man a man coa Xunta de Galicia dende 1999, actuando como res-
ponsables Gnicos na asistencia aos animais varados nas costas ga-
legas, co que goza dun prestixio social moi notable.

Con todo, a memoria e o patrimonio industrial da actividade ba-
leeira de Galicia non contan co mesmo nivel de divulgacién e pro-
teccidon. Mentres as ruinas da industria destriense sen remedio en
Canelifias e Punta Balea, a historia baleeira do territorio galego e a
sUa vinculacion coa tradicidon pesqueira continGia sendo unha gran
desconecida para unha parte importante da poboacién.

Algo similar sucede coa vestimenta asociada ao mar. Joaquina
Garcia, conecida co alcume da Ghaxola e natural de Porto do
Son, foi a inventora dun dos primeiros traxes de augas para pes-
car da historia durante o cambio de século. Joaquina desefou
unha indumentaria para que o seu pai, marifieiro de profesidn,
puidese facerse 4 mar e non mollarse. Este traxe de augas estaba
confeccionado con lifio que posteriormente se impermeabilizaba
con aceite de lihaza. Como este traxe daba bo resultado, recibiu
numerosos encargos doutros marifieiros do resto de Espana e,
para atender todas as peticiéns, montou un taller con maquinaria
especializada no que involucrou as suas fillas e fillos para desen-
volver empresarial e comercialmente a sGa iniciativa.

Outro dos oficios esquecidos e asociados ao mar é o do encasca-
do. O encascado é o proceso artesanal de tinguido das redes de
pesca e as velas dos barcos cando estas ainda se fabricaban con
fibras naturais. Este tinguido, segundo describen autores como
Xaquin Lorenzo, faciase empregando a cortiza de arbores con alta
presenza de taninos, como o pineiro, o carballo ou o salgueiro.
Esta cortiza ferviase e cociase xunto cun mordente nun caldeiro
cilindrico que se quentaba con lefia, como un forno. Nese proceso

de coccidn conseguiase que eses taninos se disolvesen na auga,
que caia a través dun cafo no encascador, un recipiente de pe-
dra ou ladrillo dividido en duas partes. A mais pequena recibe o
nome de maseiro, que é onde cae a auga fervendo directamente
desde o caldeiro e na que se depositan as redes ou as velas que
se van tinguir. Despois, por medio dunha roldana para evitar quei-
marse as mans, os tecidos ainda quentes pasanse ao segundo
recipiente, chamado pio, onde se deixan repousar un tempo ata
que a tinguidura acaba de morder e estabilizase ao arrefriarse.
En dltimo lugar, as redes e as velas téndense lonxitudinalmente
sobre uns postes para que sequen ao aire. O proceso do encas-
cado respondia a dous propdsitos: por unha banda, na coccién,
as fibras apértanse e volvense mais resistentes no seu contacto di-
recto coa auga salgada do mar, previndo a sta putrefaccién. E por
outra banda, o tinguido permitia escurecer as redes, impedindo
que os peixes as detectasen ao ser lanzadas ao mar, e eliminaba a
brancura das velas, previndo posibles cegamentos nos dias lumi-
nosos. Con todo, o encascado debia repetirse cada trinta dias, xa
que a caracteristica cor parda do tinguido perdiase gradualmente
pola sta constante exposicion a salitre e ao sol.

Balea, unha escultura vestible inspirada na tradicion baleeira
e marifeira de galicia

Balea é un proxecto colaborativo que trenza a arte e a moda
baixo o convencemento de que ainda existen historias por contar
na nosa paisaxe. O resultado é unha edicién limitada de chapeus
con alma de escultura que foron concibidos, desefados e produ-
cidos artesanalmente en Galicia.

No apartado formal, Balea inspirase nos iconicos chapeus de au-

gas dos marineiros galegos do século pasado e na anatomia das
colas e as aletas dos grandes cetaceos. A sUa estrutura constriese

a partir dunha copa redonda de seis paneis desde a cal se estende
un & que enmarca e protexe o rostro, transformandose nunha cola
que cae sinuosamente desde os ombreiros ata as costas.

Todos os materiais empregados son excedentes industriais de
proximidade e estan conectados co pasado recente de Galicia,
seguindo criterios de sustentabilidade éticos e razoables e cola-
borando con talleres locais dende a confeccién & etiquetaxe ou
a fabricacion de embalaxes. De ai o uso de algoddn encascado
con cortiza de pifneiro e carballo, ou o encerado a man con esper-
maceti de cachalote, un material ceroso con gran capacidade de
impermeabilizacidon que se extrae do cranio destes odontocetos
e cuxa funcién bioléxica a dia de hoxe segue sendo unha incog-
nita para a ciencia.

No apartado visual e narrativo, o universo de Balea complétase
na enseada de Canelinas, o centro xeografico e emocional da tra-
dicion baleeira de Galicia. Ali propuxemos unha sesién fotogra-
fica para a que contamos co ollo de Aitana Tubio, que retratou a
Alejandro Lorenzo sobre o histérico espigén que pecha a angosta
enseada desde os anos vinte, cando chegaron uns noruegueses
para cazar as baleas que transitaban as nosas costas.

Balea é unha peza exclusiva que encarna os dous principais pro-
positos da nosa colaboracion: gardar fidelidade & tradicion sen
entrar en contradiciéon coa innovacion e tecer a nosa identidade
desde a arte e a moda, abordando todas esas historias do noso
territorio que estan por contar.

Balea, Maar H > ia ‘cia Bello. Foto: Christian Garcia Bello.



